
ԹԻՒ 3 ԺԸ ՏԱՐԻ. ԵՐԵՔՇԱՐԹԻ - 40 ՓԱՐԱ-- 25 ՅՈՒՆՈՒԱՐ 1800

Բի ի Ա Ն
Ազզագրական, Բանասիրական,

էլէ ուաբանական եւ Գրական

ԿԸ ՀՐԱՏԱՐԱԿՈՒԻ ԱՄԷ

ԲԱԺԱՆՈՐԴԱԴՐՈՒԹԻՒՆ

Դաւստներ ու Պոլիս Տարեկան 50 Ղրուշ
I վեցամսետյ 30

Օտար երկիբներ (6 Քուպլի] 15 ֆրանք

8 Է

Նա

ՏՆՕՐԷՆՈՒԹԻՒՆ ԲԻԻՐԱԿՆԻ
Գազասքէր խան, Պահնէ գարու, Պոլիս

ԱԶԳԱԳՐԱԿԱՆ

ՍՈՒՐԲ ՍԱՐԳԻՍ

Սուրը մը որ ամէն գաւառացի հայու
սրտին մէջ տեղ մը ու ամէն քաղաքի՝
գրեթէ ամէն գիւղի մէկ անկիւնը ուխ-
տավայր մը ունի՝ փլած կամ կա՛ գուն,
հին կամնոր, վանք կամ մատուռ է Դիւ-
րամատչելի է ան... եւ խնդրակատար է
Իրեն նուիրուած խունկին ու մոմին , աւ
ղօթքին ու ծոմին փոխարէն, զինքը սի-
րողներուն կ՝այցելէ երաղի մէջ՝ ճերմակ
ձիով մը ու ճերմակ մազերով, ձեռքը
նիղակ մը, որով կը պաչտպանէ իրեն.
ները երեւելի եւ աներեւոյթ փորձանք-
ներու դէմ, Իրեն անունով չինուած
գրեթէ ամէն մենաստանի մէջը կամ
դուրսը կը գանուի քար մը, ապառամ
մը, որ կը կրէ իր ձիուն սմրակին դրոշ,
մը, ապացո՞յց սուրրին անկէ անցքին,
ծաւալելու պաշտոնով հոն՝ իր հաւատ-
քէն հաւատք, գորովէն գորով , ու
կորովէն՝ կորով: Գրաւ որ ու անգիր
աւանդութիւնները զանի կը ներկաւ
յացընեն որչափ եռանդուն իր լոյս-

հաւատքին նոյնչափ կտրիճ ու ճար-
տարամիտ իր աչխարհային գործերուն
մէջ: Ո՛չ մէկ երկիւղ ո՛չ մէկ բռնուս
թիւն, ոչ մէկ արդելք, բնական ու
մարդկային ոչ մեկ դժուարութիւն՝ իր
մահկանացուի կեանքին մէջ՝ վայրկնան
միսկ չեն կրցած կասեցընել զինքը իր
վեհ նպատակէն, ու հիմայ ալ՝ թէեւ
անմահութեան փառքին մէջ, միչտ կայս
ցելէ՛, միշտ կը պաչտպանէ ղանոնք,
որ իրեն կը դիմեն, կը կատարէ խնդ-
րուած քներ, եւ արագ կը հասնի հոն,
ուր վչտակոծ սրտեր իր օգնութիւնը կը
պաղատեն լալազին > Անչուշտ անոր հաւ
մար է, որ մեր ևրանաչնորհ Նախնիք
«Երագահասը տիաղոսը տուած են անոր՝
իրենց անմահ երդերուն մէջ : Գաւառա...
ցի կոյս-աղջիկը . որ այնչափ դիւրաւ
ու շուտ կը փոխէ իր զդեստին ձեւն ու
նիւթը, բնաւ չի խախտիր Ս. Սարգսի
վրայ ունեցած խանդավառ հաւատքէն,
Իր ամէն աղօթ քներուն ու ուխտերուն
մէջ, սիրական սուրբին անունը կը
ձեղէ միչտ, անոր պաչապանութևան կա.
պաւինի, ու ևըր կը հասնի Առաջաւու
բաց չուրաթապահքը - հինդ օրևը գիչեր-
ցորեկ ծոմ կը պահէ՝ երազին մէջ ջայն

34 Բ ի ՐԱԿ Ն

տեսնելու եռանդուն յուսով: Շատ տես

ղեր դեռ կը չարունակուի այս կրօնա.
կան սովորոյթը > Մայրեր՝ իրենց մատ-

ղաչ աղջիկներու կեանքը անսուաղու-
թենէ չվտանգուելու հոգածութեամը՝
չատ դժուարաւ կը համոզեն զանոնք մի-
ջին օրը՝ չորեքշարթի իրիկուն գէթ պա-
տառ մը հաց ծամել: Մայրենի գորովն
ուհաւատքի երկիւղածութիւնը ժամերով
պայքար կը մղեն դէմ առ դէմ, ու յաղ-
թանակը կը վճռուի վերջապէս ինպաստ
զրկևալ ստամոքսին: Ուրբաթ իրիկու.
նը, երբ եկեղեցին կատարած է ար-
դէն սուրբին նախատօնակը ա.
մէն ծոմապահի գլխուն վերեւ, բարձի_
կին քով դրուած է աման մ՝ալիւր ու
դաւաթ մը ջուր: Այդ այն գիչերն է,
ուր ծերունի սուրբը պիտի այցելէ իրեն...
ներուն, եւ ձիուն ոտքին հետքը ղը-
րոչմէ ալիւրին վրայս Շաբաթ առտուանց
արչալուսին , որչափ իրարանցում տան
մէջ, եւ որչափ յուսախաբութիւններ..

Մայր, քեզի չըսի որ ծոմս աւրել մի
տար, Ս. Սարգիս պապան կը սրդողի -
տես իմ քով չեկու, կը հեծեծէ աղ-
ջիկներէն մէկը, ուրիչ մը անգին վէճի
բռնուած է իր փոքսիկ քրոջը հետ կաս.
կածելով թէ չարաճճին կանխած ալ-
իւրը խառնած է՝ նուիրական նչանը ան.
հետացնելու նախանձով . Բայց վերջաւ
պէս, կայ անզին մէկն ալ, որու սիրտը
լեցուած է հպարտութեամբ ու ցնծու-
թիւնով վասնզի յաջողած է իր հոգես
կան սրբութեան փորձը չահիլ, և ցոյց
տալ ղամբիկի ( տեղական բարբառով
քուսիկ I փոքրիկ սմրակին հետքը դը-
րոչմուած իր ալիւրին վրայ Սուրբի՞ն
այցելութիւնով, թէ.. ... մարդկային հը-
նարքով. Ամէն պարագայի մէջ սակայն
այդ զիչերուան կուսական երազներն
անվրէպ են ու չատ բեղուն Ուղեղն
ու զգայնութիւն ամբողջ չաբաթ մը
զրգռուած, լարուած միեւնոյն տեսլակա.

Հմմտ. Բիւրակն > թիւ 0-10
<< Երազներու աղդեցութիւն հոգին ըմ.
բըռնելու:

նին յիչատակով վերջապէս երեւակայ-
ևալ հաճոյքը կ՝ընծայեն ենթակային
սրտին ու հոգւոյն - Դրացուհիներ առ.
տուն կանուխ բան գործ թողած՝ կը հա.
ւաքուին քովէ քով, և անուչ անուշ
մտիկ կ՝ընեն երաղներու երկար շարքին է

Հին..քաղաքին կամ հին Արարկիրի մէջ
Ս. Սարգիսի անունով կայ աւերակ
կեղեցի մը եւ գրեթ է կէս ժամ անզին
դէպ արեւմահան հիւսիս - Ղօզլուխ
գետին եղերքը մենաստան մը նոյնպէս
աւերակ - Դեռ կանգուն ու հաստատուն
մնացած ասոնց հիմերէն ու ծերերու աւ
ւանդութենէն կը հասկցուի թէ 60 70
տարիներ առաջ, չէն ու կրօնական պաչ-
տամանց ծառայելու վիճակին մէջ
ղած են անոնք - Իգնատիոս պատրիար-
քի մէկ կոնդակն անցած է ձեռքերնիս,
որու մէջ հոգելոյս եկեղեցականը <<ՈՂ-
ջոյն, կըսէ վանացն Փիլիպպոսի առաքե_
լոյն եւ Սրբոյն Սարգսի եւլն > Ինչ որ
կ՝ապացուցանէ թէ հին են այս մենաս.
տաններ եւ շատ տարիներու գործ չէ
անոնց անչքանալը : Ս. Սարգսի տօնին
օրը Արարկիրի հայ ժողովուրդը ուխտի
կերթար գետեղերևայ այդ հինցած մե_
նաստանին (-). բայց այս վերջին տարի-
ներս ու խտաւորներու խունկէն ու մու
մէն ղրկուած է խեղճ սրբավայրը՝ տըն.
տեսական անձկութ անց պատճառաւ :

в. ՄԱՆՈՒԷԼԵԱՆ

(%) Արարկիրի ու Ակնայ շրջակաները
կան Ս. Սարգիս անունով սրբավայրեր,
բան մը որ կապացուցանէ թէ այս
ղերուն գլխաւոր պաչտպան սուրըը Ս.
Սարգիսն է: Ասոր պատճառ նոյն ինքն
յարգելի յօդուածագիրը վերը բացատ-
րած է, երբ կը գրէ թէ միչտ կը պաշտ.
պանէ ղանոնք որ իրեն կը դիմեն, կը
կատարէ խնդրուած քներ . եւ այլն, Ս. -
մենէն ժողովրդականՍ. Սարգիսը Քարաւ
մաչկերտինն է ուր շրջակայ գեղերէն
բաղմաթիւ ուխտաւորներ կերթան -

ԽՄԲ.

է ի I ԱԿ Ն 35

ԲԱՆԱՍԻՐԱԿԱՆ

ՔՆՆԱԿԱՆ ՈՒՍՈՒՄՆԱՍԻՐՈՒԹԻՒՆ
ՊՈՒՏՏԱՅԱԿԱՆՈՒԹԵԱՆ ՎՐԱՅ

(Հետեւողութհամբ նորագոյն կարծիքներու)

( Շար, Բիւրակն 1900 թիւ 2 են)

ԱՆՁՆԱԿԱՆ ՆԿԱՐԱԳԻՐԸ ՊՈՒՏՏԱՅԻ

Որ եւ է կիրքի գերի չեղաւ անի -
Չարն ինչ է՝ չգիտցաւ: Կատարելութեան
մարմնացումն եղաւ Իր դերմարդկային
աչքերովը անցեալն ու ներկան կան-
խատեսեց, և փրկութևան ճամբան զը-
տաւ: Անոր իմաստութիւնը անհուն էր:
Անոր սէրը չափել անկարելին փորձել էր:
Իր անունը արդէն յարմարապէս արբ-
ուած էր իրեն որ կը նչանակէ «իմաս.
տուն, ամենողորմ տէր Պուտտան
ճանչնալու համար որչափ սորվիմ, այն-
չափ կը հիանամ խր վրայ, կ՝ըսէ Պրոֆ,
Ճօնսպէլ՝ Ու Բարթուղիմէոս Սէյնթ-Է.

կըսէ, բոլոր կրօնի հիմնաղիրներուն
էն կառչելի դէմքն է անի,

Երեք վիճակներ վերազրուած են ա.
նոր. առաջինը բոլորովին անդոյն անձև,
յաւիտենական, անփոփոխ և ամենուրեք:
Ասիկա մեր գիտցած հոգին չըլլա՞յ: Երկ-
րորդը իր մաքուր գործերէն ու քարու
զութիւններէն առաջ եկած արդիւնքի
մը մարմնացումն է, Մտքի բոլորովին
անջատ վիճակ մը՛, որ փափաղներէ ու
ցանկութիւններէ հեռի է...ու առաքի-
նութիւնով պայծ առացած է Երրորդ վի-
ճակովը ինքնայօմար եւ պատրաստ կը
ղղայ ինքզինքը հաւասարապէս լուսաւ
ւորելու մարդերու որդիները, Ասոնք ըս-
տորոգելիներն են անոր անձին կամ ի.
մացական կարողութևան, ու կը յարէ
Զիբեւցեն Աշխոցու(.). մենք ալ ունինք

(") Տիարմափալա եւ, Զիթուցէն Ա-
չիթ ու կոչուած երկու Ճարոնցի և Սէյ-
լանցի մեծ ու կարող վարդապետներն
էին որ Չիքակօյի կրօնական համամու
ղովին ատեն, իրենց պերճ լեզուովը

աս երեք վիճակները, ուրենև ի՞նչ է մեր
ու Պուտտայի տարբերութիւնը, կ՝ըսէ
դարձհալ ճառախօսը ինքնին տարբեւ
րութիւն չկայ. միայն Պուտտայ ինքնա.
մչակութիւնով վիճակին հասաւ,
մինչդեռ մենք մեր իմացական ուժերը
կիրքերու մէջ կը փճացընենք է

Ու Մաքս Միւլլեր լեզուադէտ պրոֆէ-
սորը, Պուտտայի վրայ խօսելու ատեն,
սապէս կըսէլ<Անարատ կեանքի տիպարն
էր տնիկաւ Զինքը ճանչցողներուն օրի-
նակ մ՝եղաւ իր անսագիւտ կեանքովը:
Կատարեալ մարմնացումն էր այն բոլոր
ճչմարտութիւններուն որ ինք քարոզեց.
Անոր անձնուրացութիւնը , զթասրտու-
թիւնը ու անփոփոխելի քաղցրաբարու
յութիւնը րոպէ մ իսկ զինքը իր խոր-
հուրդներուն մէջ ի դերևւ չհանեցին է
Առաքինութևան ու խորհրդածութեան
վեց տարիներուն մէջ պատրաստեց իր
համոզումներու ծրարը ու ծ աւալեց զաւ
նոնք խօսքի և համոզումի միակ միջու
ցովը գրեթէ կէս դար...Ու երբ օրմը կը
փակէր սա երկրային շրջանը, իր ետեւէն
յիչատակելի ու խնկելի կեանք մը կը
թողէր համակ սրրութիւն, Վսեմ վար-
դապետութիւններ քարողելու, ու վըշ-
տացած հոգիները ամսքելու համար

խարհ եկող Պուտտան աւելի գործնա.
կան ապացոյց մը կրնա՞ր տալ մեզի իր
վարդապետութիւններուն վսեմութեանը
կամ ճչմարտութեանը քան իր անձը,
Ու դուք կրնայի Ք անոր վրայ բիծեր մը
նչմարել որ մարդերու պժգանք ազդէին,Օ՜:, ըսէք կ աղաչեմ, ինչո՞ւ կը յար.
դենք Ցիսուսին, ու կերկրպագենք, չէ՝
որ համակ կեանքովը սէր էր, և սա
կայն Սաքիա-Մունիին ի՞նչ կը պակսէր
արդէն, Մեր մէջ աւանդութենէ բեր-
ուած հաւատքներ մը ունինք որոնք աւ
Լելի տանջանք են մեղի. Խնդուքս կու
դայ երբ այսքան տարիէ ի վեր կը փը».
փսան ականջիս թէ մէկ մարդ մը մի-
այն փրկիչ ըլլալու սահմանուած է. իսկ

Պուտտայականու թիւնը ներկայացուցին
նոր աչխարհի թոռներուն:

եթէ ինծի ներէին, պիտի ըսէի թէ աչ-
խարհ երկու փրկիչ ունեցեր է մէկը քաւ
նի մը դարեր առաջ միւսէն, երկուքն
ալ գութ ու երկուքն ալ սէր, Մէկը միւս
սին լրացուցիչն էր անչուշտ -

Յիսուսի և Սաքիամունիի միջեւ ան...

ջատ բաղդատութիւն մը քիչ վերջը պի.
տի ընեմ:

Իր քարողածներուն էջերը բանալէ աւ
ռաջ քանի մը տողերու մէջ պիտ[ սէրէիք
կարծեմ, անդրադառնալ իրմէն առջի
հնդկական ընկերութեան կացութեանը
վրայս Աս ատեն Հնդկաստանը կրօնա.
կան յեղափոխութիւններու թաար եղած
էր : Հնդիկ ընկերութիւնը երկու դասի
բաժնուած էր Սրամանուս եւ Պրահմա-
նուս: Ամէն դիէ վարդապետներ ելան ու
խեղճ ժողովուրդը դուարի պէս իրենց
ետեւը ձգեցին:

Մեծ կոխւ մը կար ճչմարտութիւնը
փնտռելու: Շատ երիտառարդներ ինք-
զինքնին առած լևոները կը թափառէին:
Ճգնաւորներ անօգուտ տանջանքներու
կ՝ենթարկէին ինքզինքնին : Վիճոտ երի-
տասարդներ սկեպտկութիւնը մէջ կը
նետէին՝ իրր միակ հարուածը օրուան ի-
րապաշտ վարդապետութիւններուն: Շա.
տեր յոռետեսութեան դռները ափ
նէին ու կ՝ուրանային ապագայ կեանք
մը. խոր ու բազմակողմանի իմացակաւ
նութեան շրջան մըն էր՝ բացուած
Պրահմինական շրջանակներէն մինչեւ ոա
միկ դասը: Ու Հնդկաստանի կրօնական
աս խառնակ ընթացքին մէջ, միաստ.
ուածութիւն եւ փէտիչականութիւն ծի-
լեր կարձկէին ժողովրդային սիրտ կոչ-
ուած գետնին վրայ: Երբ օրուան սկեպ.
տիկութիւնը իր հակաճառութիւններովը
սկսաւ յարձակիլ բարոյական գաղա-
փարներու դէմ, երբ ցաւի հառաչը դուրս
թռաւ մարդերու բերանէն, ահա այդ աւ
տենէն Պուտտան աշխարհ եկաւ, կ՝ըսէ
Տհարմափալա որ ցուցուց նոր ու
կարճ ուղի մը արևւէն կարմըրած այդ

(*) Տես նախորդ ծանօթութիւնը՝

վատոյժ աչքերուն համար: Աւասիկ իր
խօսքերը:

Պուտտայի խօսքերեն պզտիկ եջ մը

Բացէք ձեր աչերը, ով մարդեր, մահէն
ազատելու միջոցը գտած եմ: Կը սորվև.
ցընեմ ու կը ցուցընեմ ձեզի օրէնքը
Թէ որ դուք իմ ճամբաներուս հետեւիք,
քիչ վերջը արժանի պիտի ըլլաք այն
փառքին որ ինծի հաւատացողներուն
տրուած է: Երկու ճամբաներ կան որոնց
պէտք չէ հետեւի ճչմարտութիւնը փըն-
տըռողը: Առաջինը հեչտասիրութեան
ցած ու ռամիկ կեանքն է, միւսը
ճգնաւորութեան և խստակեցութեան
կևանքը որ ցաւով լեցուն է, անօգուտև անպիտան > Մէսիայէն թաթակաւ
թայէն -զտնուած ուրիշ ճամբայ մը կայ
աչքերը բացող, մտքի խաղաղութիւն
տուող և բարձր իմաստութիւն մը ներ-
չընչող: Ասիկայ արդարութեան թագաւ
ւորութևան հիմնարկութիւնն է, ու Պէս
նարէսի կեդրոնէն աս սէրի պատգամը
ղրկուեցաւ բոլոր աչխարհի, Գացէ Ք
ո՞վ Պըհիքչիներ, կըսէ Պուտտայ, աս
աչխարհի ամէն խաւերուն մէջ շրջելով
չահեցէք մարդերը - ազատեցէք ու քա.
ջալերեցէք զանոնք ըսելով որ օրհնեալ
Պուտտայ մը ևկած է որ սրբութևան օ-
ըէնքը կը քարողէ

Բարոյական զարդացում անկարելի է
անոր որ մաքուր կեանք մը չանցըներ:
Ճչմարտութեան արևւին ճառաղայթնե-
րը կը մտնեն միայն անոր մտքին մէջ
որ անվախաբար բաները կը քննէ եւ
նախապաչարումէ ղերծ է, հեշտոտ կիր-
քերով օրօրուիր ու տրամարանելու
կարողութիւնն ունի: Նախապաչարում,
վախ, կիրք եւ տգիտութիւն չորս թե-
րութիւններ են որոնցմէ ազատիլ պէտքէ: Իբր մարդ ծնիլը առանձնաչնորհում է
ու մարդու մը արժանիքն իսկ կը կայա.
նայ իր տրամարանելու կարողութեան
ու իտէալ կեանք մը անցընելուն մէջ,
Մի պաղատիք, մթութիւնըլոյս չիկընար
տալ: Լռութենէն բան մի խնդրէ, որով-
հետեւ չիկընար խօսիլ, Փուճ աստուած_

ներէն բան մի՛ խնդրէ, ընծ աներով ու
երգերով, ո՛չ ալ կաչառեցէք զանոնք
արիւնի ու մսի զոհերով: Ձեր մէջը փըր-
կութիւնը պէտք է փնտռուխ Ամէն մարդ
իւր բանտը կը շինէ:Ինտրայէն չատ աւելի
վեր կրնաք բարձրացընել ձեր վիճակը,
կամ իջեցընել զանի գետնի որդերուն
աստիճանը՝ Բիւրաւոր մարդերու վի-
ճակը աս կամ ան է:

Ես, Պուտտան, որ լացի իմ եղբայրնեւ
րուս արցունքներուն հետ և որուն սիր-
տը կոտրած էր Համբողջ աչխարհի վչտին
առջեւը, կը խնդամ որովհետեւ ձերրա--
զատութիւն կայ - Ես ձեզի ճշմարտու.
թիւնը կը խօսիմ: Դժոխքէն ցած, եր-
կինքէն բարձր, ամենահեռաւոր աստղեւ
թէն անդին, ու Պրահմայի բնակարան.
ներէն շատ հեռու անսկիզրն ու ան-
վախճան, միջոցին չափ յաւիտենական
ու ճչմարաութեան չափ ստոյգ զօրու_
թիւն մը հաստատուած է որ կը շարժի
դէպ ի բարին եւ որուն օրէնքները միայն
մնայուն են: Առաջուց գործ ուած սխալ-
ները ցաւ ու վիչտ կը ծնին, իսկ բաւ
րիքները օրհնութիւն է

Ինքզինքնիդ մի խաբէք: Այն կհանքը
որուն մեծ զին մը կուտաք, երկայնա.
ձիգ չղթայ մ՝ տառապանքի է Միայն
իր ցաւերը կը Ցնան ու հաճոյքները
փախչող թռչուններու նման են որ ալ
չեն վերադառնար է Ծնելու ցաւ, ման.
կութեան ցաւ պատանեկութեան ցաւ,
երիտասարդութեան ցաւ ու ծերութեան
օրերու ցաւ: Ասոնք բոլորն լրացուցիչ-
ներն են կեանքի Գեղեցիկ է երկիրը ,
սակայն անտառաբնակները օր օրի իրար
կը բղկտեն , Երկինքի չափիւղան ալ աղ-
ւոր է, սակայն երբ երկրի մարդերը սու

վամահ կորսուին, կաթիլ մը իսկ չեն ի-
ջեցըներ՝

Հարցուցէք հիւանդին, հարցուցէք
սդաւորին . ու հարցուցէք ամենուն թէ
կեանքը սիրեցի՞ր ... մանուկը իմաս-
տուն էր՝ երբ ծնած ըլլալուն համար
կուլար..

Տհարմայի վախովը քալեցէք, կ՝ըսէ
Տէր Պուտտա, ու խոյս տուէք ամէն

կարգի մեղքէ, Ձեր ընկերներուն հան-
դէպ բարի գտնուեցէք, ու թող մար-
դատեցութիւնը , աղահութիւնը եւ բար-
կութիւնը գագրին, կեանքը զեփիւռի
չափ հեզ ըրած:

Կառավարեցէք ձեր շուրթները իրը
թէ ապարանքի դուռեր ըլլային - Թո՛ղ
ամէն խօսք հանդարտ, գեղեցիկ ու քա-
ղաքավար ըլլայ: Թո՛ղ ամէն գործ յան...
ցանք մը փրկէ եւ արժանիքի մը
ճումլն օգնէ, Բիւրեղևայ գնտակներուն
մէջէն տեսնուած արծաթ թելերուն նը-
ման, թող սէրն ալ «բարի գործերով
ցուցուի:

Ամէն մարդ իր ընկերը սիրելու է,
ինչպէս մայր մը իր զաւակը կը սիրէ
վտանգի մէջ իսկ,

Ինչպէս առաջ ըսի, Պուտտան երբէք
Աստուած չ ընդունիր ու չեմ գիտերիր
այսքան պարզ մէթոտը մեր առջեւ ու
նենալնէս վերջը՝ տխմար ըլլա՞նք այն-
չափ մը՝ ըսելու աստիճան թէ Պուտտա.
յականութիւնը միաստուածութիւն մը
կամ որ եւ է կարգի աստուածութիւն
մ՝է, Ո՛չ, կատարևալ մարդն է արդէն
կատարեալ աստուածը, կըսէ՝ Հաւատ.
ՔԸ հաստատուելու է դիտողութեան,
քննութեան եւ վերլուծութեան վրայ :
Սպանութիւն ու գողութիւն ես որ եւ է
կարգի անրարոյացնող մեղք բացարձաւ
կապէս իրենց լայն նչանակութիւնովը
արգիլուած է: Զէնքի ու թոյնի վաճաւ
ռումը մերժեց Պուտտար Ու օր մը
չլսեցինք որ Պուտտայականութեան
խաթրին, կաթիլ մը արիւն իսկ թափ...
ուեցաւ աչխարհի որ եւ է անկիւնին
մէջ. Ու երբ ես աս տողերը ակամայ
մէջ կը նետեմ, չեմ կրնար չյիչել կա-
թոլիկներուն Ս. Բարթուղիմէոսի գիչե.
բին եւ Հաւատաքննական օրերու դիակ-
ները կը լռեմ:

Երկու հազար եւ աւելի տարիներ աւ
ռաջ, Պուտտայականութիւնը ողողած էր
աչխարհ սէրի ուժովը, ու ասոր հա-
մար է որ մէկին բերանը առաջ չերթար
ըսելու որ անիկա սխալ ուղի բռնած
էր: Հոգ չէ որ մարդերու աս խառնուր

դին մէջ ամէն կարգի հաւատքներ մը ծլած
ու խամրած են, սակայն Պուտտայա-
կանը զանազանութիւն չի դներ անոնց
միջեւ, ու կը յարդէ ու կը փայփայէ աւ
նոնց ամէն մէկ նչխարները՝ կրօնական
հաւատքի,
Եթէ ինծի հարցընէին որ ի՞նչ երկինքի

տակ մարդկային միտքը լիապէս զար-
գացուցած է իր ամէն մէկ կարողու_
թիւնները, խորապէս քննած է կեանքի
ամենամեծ խնդիրները եւ անոնց լոււ
ծումը գտած, որ և Պղատոնի եւ Քան...
դի դպրոցէն ելլողներուն ուչաղրութիւ--
նը զրաւած է, պիտի ըսէի թէ Հնդկաս_
տանի մէջ, կ՝ըսէ Մաքս-Մուլլէր - Ու
եթէ ղարձեալ, կըսէ Պրօֆէսօրը, հարցը-
նելու ըլլայինք թէ ի՞նչ գրականութենէ՝
հոս Եւրոպայի մէջ՝ կրնանք քաղել այն
ուղղութիւնը որուն չատ պէտք ունինք
մեր ներքին կեանքն աւելի կատարեալ,
աւելի տիեզերական և աւելի ճչմարիտ
ընելու համար, կեանք մը՝ ոչ միայն աս
աչխարհիս մէջ, հապա յաւիահնականին
համար, կը ցուցնեմ ձեզի Հնդկաստանն,
հոն դիմեցէք՝

Իր վարդապետութիւններուն մէկ է-
ջէն միւսին անցնիլ ստիպուած եմ: Ըն.
կերական, անհատական ու ամէն կարգի
բարոյացնող պատուէրներ կերեւին իր
պատրաստած հիանալի քօտին մէջ, որ
Մաքս-Միւլէրի բառերով - էն կատար-
հալն է որ երբեք աչխարհ տեսած ըլ-
լայ

Դարձո՛ւր ադ ամենակատարհալ քու
տին երեսները, հոս սա Քանի մը ամ.
փոփ բացատրութիւններու մէջ զուլալ
ու հարազատ րարոյականի դասեր, հուս
նա, քիչ մը անզին, հնդիկ ընկերութեան
համար նոր ու խորհուած պէտքեր, ու
ասոնց կից ընտանեկան յարկի լարարև-
րական պարտքերու չար մը՝ Հայրերը
իրենց զաւակներուն գիտութիւն ես աւ
ռաքինութիւն սորվեցնելու են, կ՝ըսէ:
Պուտտայի համար կինը ամէն պարագայի
տակ հաւասար նկատուելու է էրիկմար-
դուն, Ամենադոյղն տարբերութիւն չի-
կայ ու ցուցունելու չէ, կ՝ըսէ: Կինը կըր-

նայ հասնիլ սրբութեան ամենաբարձր
աստիճանին որոբաց է մարդերու առջեւ է
Տեսէ Ք ի՞նչ համեստ ու արդար լեզու մը
կը գործած է Պուտտա կնիկին համար
որը սակայն ներկայ քաղաքակրթութիւ,
նը տակաւին կը զլանայ -

Ինչպէս որ մեծ գետերը, երբ ովկէաւ
նոսը կը հասնին , կը կորոնցընեն իրենց
հին անունը և ծագումը ու կը կրեն այլ-
Եւս մէկ անուն մը՛, նոյնպէս ամէն ցև-
ղէ ու ամէն կրօնէ մարդեր պիտի կոր-
սընցընեն իրենց հին փառքն ու դաւա.
նանքը, և պիտի ըլլան մէկ խումբ մը,
որուն վրայ ոսկիէ տառերով սեր ու եղ-
բայրութիւն պիտի դրոչմէ Տէր Պուտ_
տան : Հարուստները պարտաւոր են ի-
րենց ունեցած ին կէսը աղքատներուն
տալ է Ու մարդուն ալ աղքատութիւնը
իրաւացի պատճառ մը չէ որ կրօնէ ետ
կենայ անիկայ - Դրամատէրներու եւ
գործաւորներու դարավերջի անլուծելի
խնդիրները ջատագովող ո՞ր և է խոսքի
չենք հանդիպիր, ընդհակառակը - կ՝ըս է
որ հարուստ ու աղքատ նոյն աստիճաւ
նին վրայ գտնուելու են, եւ նոյն իրա.
Լունքները վայլելու են հաւասարաչափո

Արդէն մարդերը տգիտութիւնով գի-
նովցած են, ի՞նչ հարկ ուրեմն որ եւ է
բանով դարձեալ գինովնալ որ մեղքի
պատճառ կ՝ըլլայ: Ժողովուրդները աչ-
խատելու են տիեզերական առաքինու=
թիւն մը ձեռք բերելու: Առաքինութիւն
ընելը դժուար է, ու ո՞վ որ առաքինի
կ՝ըլլայ, դժուարութեան կը յաղթէ Կ՝ա
Լաղէ Պուտտան պատերազնները եւ
մէն կարգի արիւնհեղութիւնը > Պատեւ
րազմի տեղ, իրաւարարութիւն խաւ
ղաղութիւն կը պատուիրէ ու նոյն աս
խօսքերուն արձազանդն է կարծես որ հա.
սաւ Նիքոլա Բ. կայսեր ականջը

Նիրվանայ

Մարդուն չափ հին ու աստուածնև_
րուն չափ մնայուն սա յաւիտենականին
գաղափարը էն մեծ գլուխներն իսկ յոդ-
նեցուցած ու վերջապէս զանոնք ալ իր
գողը տանելու պէս բան մը ըրած

Աս կևանքէն անզին վիճակ մը կայ, կ՝ը-
սեն, ուր հոգիին համար հազարումէկ
դիրքեր ստեղծել փորձեցին ամէն մեծ
կրօնի հիմնադիրները : Ու շատ ալ բնա.
կան ենթադրութեամբ մը, քանի որ
մենք մեր ամեն գործերը վաղուան յոււ
սովը կը չաղենք ու ատով կը պարաւ
լենք ինքզինքնիս կարծես նոյն այդ
յոյսն է որ մահէն վերջը մեզի հետ կ՝ըն-
կերանայ Ստիւքսէն անզին՝ երջանիկ
դաչտերու մէջ, Պուտտան ալ այդ կեան.
քը գերագոյն հանգիստ, անէութևան
վիճակ անուանեց՝ Ներվանայ՜... ու
րուն սակայն հասնելու համար անարատ
կեանք մանցընելու ենք: Մարգերու մի-
ակ նպատակն ասոր հասնիլ ըլլալու է,
կ՝ըսէ, որը թէպէտեւ սովորական մահ.
կանացուներու ըմրռնումէն վեր է, սա,
կայն կատարելութեան մէջ քալողը ի
վիճակի է ատի ըմբռնելու է Բարեչրջու.
մով՝ մարդ միշտ կը փոխուի, կ՝ըսէ, ու
յաւիտենական փոփոխութիւնը օր մը
յաւիտենական կեանքը կ՝ըլլայ մարդուն
Հոն ո՛չ ծնիլ կայ ո՛չ մեռնիլ, մչտակայ
հանգիստն է անի, անէութեան քունը,
Դանդիռ գերեզմանաց, Նիրվանա՜յ,
Ըստ Տհարմափալայի, Նիրվանայ ըսուաս

ծը չորս վիճակներ ունի, որոնց առաջինը
Հօնրօ-ճիլօ-co60-նեհան . Պուտտայի ըը-
նութիւնը կը ներկայացընէ, որ սկիզը ու
վախճան չունի եւ բոլորովին ազատ է
մեղքէ -

Երկրորդը Ուեօ-Նեհան , ուր պիտի
զգանք որ մեր վիչտերը կը թեթեւնան
ու մտքերնիս բաւական ստկուած ու
դատարկուած, սակայն մարմինը դեռ կը
Քնայ:

Մայօ-նեհան , երրորդ աստիճանն է
ուր մարմինը և միտքը ոչնչանան: Ան.
գիտակցութեան վիճակն է ասիկա՛:

Իսկ չորրորդ աստիճանը Նիրվանայի
է՛ն բարձր ու վսեմ դիրքն է, որուն կըր-
նան հասնիլ մարդերը իմացական էն բար-
ձըր կարողութիւններով օժտեալ

Ու աս չորս վիճակներուն հասնելու հա-
մար, պուտտայականը կարգ մը խոստում.
ներ ունի ընելիք:Ազատել մարդերը տզի-

տութենէ, հրաժարիլ անոր ո՛ր և է փաւ
փագներէն, ծաւալել Պուտտայի վար-
դապետութիւնները եւ վերջապէս յոււ
սալ հասնիլ անոր բարձրագոյն ղիրքին -

Քրիստոս եւ Պուտտայ

Պատմութիւնը ինքզինքը կը կրկնէ
Երբ օր մը, երկուք ու կէս տասնեակ

դարեր առաջ, Հնդկաստան իր նախնի
օրերու հաւատքի սարսուռներէն ազաւ
տած, վերջին նոպաներուն մէջ Պուտս
տայի աջը համրուրեց՝ անկէց վեց դար
վերջը ուրիչ անապատական մը, Ցիսուս
կոչուած, բոկոտն ու գրեթէ արեւէն խաւ
շած, Պաղեստինի մէկ ծայրէն միւսը
կ՝անցնէր՝ հաւատքի նոր ծրար մը
րած ադ ամէն աստուածներու խնկար-
կու վարպետորդի Հրեաներուն, որոնք
սակայն երևսնին ծռմռկած՝ չուզեցին
Եահվէին հետ Որդին ալ ճանչնալ՝ Բայց
անհաւատ ու յամառ Հրէաստանը իր ցը-
նորական երազներուն մէջ քանի որ կ.--
րօրուէր տակաւին, իր մէջէն դարձևալ
հաւատացեալներու խումբ մը ներհակ
ազդեցութեամբ կարծես Բանին փառքը
աւետելու համար ուրե՛ր չգացին: Ու
Քրիստոնէութիւնը այդ ատեն այլ եւս
ժամանակիս պէտքը դարձած կարգ մը
նկատումներով, ողողեց արեւմտեան աչև
խարհը, որի անունով սակայն քաղաքաւ
կրթութիւնը ինչե՞ր չծնաւ ու ինչե՜ր
չկորսնցուց՝ Ու Քրիստոնէութիւն եւ
Պուտտայականութիւն, աչխարհի սա
երկու ամենէն աւելի իրարու նմանող
կրօնները, գրեթէ նորա արդիւնքները ու
նեցան կ՝ըսէ Եղիա Տէմիրճիպաչեան , մեր
ամենէն աւելի իմաստասէր բանաստեղծ
գրագէտը:

Գերապատիւ Տեքի-Հօրու-Շու, Կրօ-
նական Համաժողովին մէջ խօսելու աւ
տեն, սապէս ըսաւ. Աս յիչատակելի հաւ
մախմրումին անմիջական արդիւնքն և-
ղաւ Ամերիկեան ժողովուրդին հակումը
դէպ ի Պուտտայականութիւն . որոնք
Պուտտայի տաճարներ կանգնեցին այդ
նոր աչխարհի թարմ հողին վրայ, ուրկէ
միչտ բողրոջած է արդէն գիտութեան

ու ճչմարտութեան սերմերը՝ Եւ պարոն
Ճօզէֆ Քուք կը պնդէ որ 20,000 Պուտ-
տայականներ կան այսօր Պօսթընի մէջ,
ու արեւմտեան հորիզոններուն վրայ
Քրիստոնէութիւնը իր մարմրուն նչոյլ-
ները կը ցուցընէ եղեր՝ վաղը կամ միւս
օր արեւելքի վրայ բոսորափայլող դիւ
սակները ողջունելու: Ճօղէֆ-Քուք կը-
սէ դարձեալ թէ Եւրոպայի արդի իմաս-
տասէրները Յիսուսը երեւակայութեան
ծնունդ կ՝ենթադրեն, ևւ հոն Եւրոպայի
մէջ, մեծ յօժարութիւն մը կը ցուցուի
եղեր Պուտտայական վարդապետներ
րելու Հնդկաստանէն:

Քաղաքակրթութիւնը արեւելքէն ա-
րեւմուտք անցած է. ու այդ արեւելքը
տուած է վերջինին իւր Աստուածը, ու
Քրիստոնէութեան կրօնը որ տասնեւինը
դար քաղաքականացեալ աչխարհի միակ
կռուանը ըլլալէ վերջը, այսօր նոյն ադ
արեւմուտքը զլուխը խոնարհած՝ դարձ-
եալ << առաւևլ լոյսի > մը պաղատանքը
կը դնէ: Ու որի՞ մտքէն պիտի անցնէր
որ այդ լոյսը, այդ կրօնը , այդ գիտա...
կանացած հաւատքը Պուտտայականում
թիւնը պիտի ըլլայ է Սակայն պիտի ըլ-
լա՞յ վերջապէս, գէթ այնպէս կը կար-
ծեն ոմանք իսկ ես չեմ գիտեր, պիտի
ըսէի:

Տէ,իի Հօրու.Շու Եւ Քուք գիտակ կամ
սխալ ալ եղած ըլլան իրենց կարծիքնե.
րուն մէջ, սաչափ որոչ է որ նոյնու,
թևան բաւական մեծ երեւոյթ մը կան
Նազովրեցիին եւ Սաքիա Մունիին մի.
ջեւ Մին աստուածային թագաւորու-
թիւնը ունէր իր ետեւը, միւսը հնդիկ
իչխանի մը անունը՝ Իրենց մայրերը
Մարիամ ու Մայա կը կոչուէին, ու
երկուքին ալ ծնունդը նոյն պարագա.
ներու մէջ տեղի կ՝ունենայ: Անարատ
յղութիւններ՝ հրեչտակներէն նախատես_
ուած ու աւետուած: Պուտտայի ու
Յիսուսի ծնունգին ատենները՝ նոյն այն
մոգերը կարծես՝ թանկագին ընծաներով
երկրպագելու կուգան է

Երկուքին մէջ ալ Սիմէոն ԼԾերունին
աչքիդ առջեւ կուգայ > Հերովղէսի նման

Պիմպազարա թագաւորը մարդահամար
ընել կուտայ երկրին մէջ, Յիսուս 12
տարևկան հասակին մէջ կորսուած զրաւ
նուեցաւ, նոյնը Պուտտայի համար կը
պատմուի, Անապատը տարուիլը, ծոմ
պահելը, Սատանայէն փորձուիլը հա.
մանման դէպքեր են երկուքին մէջ ալ՝
Յիսուս Յորդանանի մէջ կը մկրտուի,
Պուտտայ Նաիրանտճանայի մէջ: Մէկին
խօսքերը Նիրվանային կը հային միւ-
սինը յաւիտենական կնանքի մը : Սէր,
եղրայրութիւն ևս հաւասարութիւն կը
քարողեն երկուքն ալ Ու Պարոն
ՀուպպեւՇլեյտն աս բոլոր նոյնութիւն.
ները աչքի առջեւ ունենալէն վերջը,
տակաւին չուրանար Յիսուսի պատմա.
կան անձ մը ըլլալը՝ Միայն, կըսէ որ
իր կենսագրական կարգ մը մասերու
վարդապետական ու բարոյագիտական
էական պաչարը առնուած ըլլան Պուտ.
տայականութենէ որուն սերմերը ինկած
էին արդէն Միջերկրականի եղերքները,
Եղիպտոսի, Փոքր Ասիայի ու Պաղէստինի
մէջ, Քրիստոնէական թուականներէ աս
ռաջ: Աղեքսանդրիայի Պուտտայական-
ները յարաբերութեան մէջ էին օտար
հաստատութիւններու հետ, թերեւս Յի»
սուս ուսաւ աս վարդապետութիւնները
անոնցմէ, կ՝ըսէ Շլէյտն:

Ու անոնց համար որոնք կրօնական
հակամիտութիւններու հողեկան բուռն
չարժումներ մունին իրենց մէջը, չեմ
խորհիր որ Պր, Հուպպէ-Շլէյտնի սա
գաղափարները որ երբէք հակասական
չեն -րան մ՝իսկ պակսեցնեն Աստուա
ծային ուսու ցումի արժէ էէն որ կը պա.
բունակուի մեր Աւետարաններուն մէջ:

Այս բոլոր խօսքերէն վերջը, իմյար-
գելի ընթերցողներուս հետ պղտի հաս.
կացողութեան մը գալ պէտք էր: Այն ու
րէն որ դրականութեան հանդէպ անկուշտ
սէր մը տածել սկսայ, այդ օրերէն իսկ
իմ հիացումիս առարկայ ըրած եմ հին
գրականութիւններոն մէջէն Յունականն
ու Հնդկականը: Եւ այդ սէրս կարծես
իմ մէջս առաջին մղումը դրաւ Պուտ_
տան ուսնելու, որուն վրայ շատ քիչ

խօսուած էր՝ Պուտտան ուսնիլ՜... գա-
ւառացիի միամիտ փափաք մը պիտի ը.
սէիք, այնպէս չէ՞: Սակայն Անգղիական
լեզուի հմտութիւնս աս մասին զիս աս-
տիճան մը գոնէ յաջողցուց՝ բաներ մը
հաւ քելու հոսկէ ու հոնկէ որուն մէկ
նմոյչը աւասիկ ասի էր արդէն -

Քրիստոնէութեան ու Պուտտայակա_
նութեան միջեւ լայնկեկ բաղդատու-
թիւն մը ընել կարողագոյններուն թու
ղած, չատ հարեւանցի ձգեցի այդ կէ.
տը՛, ինտոր արդէն տեսան ընթերցողնեւ
րը, մանաւանդ որ իմ նպատակն իսկ
այդ չէր, սակայն չեմ կրնար չդաւանիլ
իմ սուրբ նախահայրերուս այն րարի
Աստուածը որուն անունը ջնջել ուզես
ցին Պուտտան և ներկայ իմաստասէրնեւ
ըէն ոմանք , իրենց սրտէն ու մտքէն,
յաղթութիւն մը տարած ըլլալու յոխոր-
տանքովը -

ԽՈՍՐՈՎ ՔԷՇԻՇԵԱՆ

ԳՐԱԿԱՆ

ԱՄԱՆՈՐԻ ՆՈՒԷՐՆԵՐ ՊԶՏԻԿ ՏՂՈՑ

Պզտիկ մանուկին մրմունջը

Երգելո՜վ սուրբ անունդ՝
Յիսուս, Փրկիչ իմ,
Կարօտո՛վ սրտաթունդ՝
Ոտքիդ կը կառչիմ,

Քեզ համար իմ մայրիկ՝
Կը խօսի՜ բաներ,
Որոնք միտքըս փոքրիկ
Դեռ լաւ չ՝ըմբըռներ:

Վարժապետս ալ բարի՝
Կը գովե այնքան,
Որ ա՛լ քեզ կը փարի
Հոգիս մանկական :

Դեռ պզտիկ եմ, թերո՜ւս՝
Բայց սրտիկս է վառ,
Ընդունե՛ իղձերուս
Խընկահո՜տ բուրուառ:

Շատ արծաթ ու ոսկի՝
Քեզմե չեմ ուզեր,
Այլ քանց մեղր ու կոգի
Անուշիկ քու սեր ;

Զօրացո՛ւր չարին դեմ,
Չըլլամ անառակ
Սուտն ու պիղծն ալ ատեմ
Զերդ ամբիծ տատրակ -

Իրիկուն, առաւօտ՝
Սերս ընծայ տամ քեզ,
Վարդի պես քաղցրահոտ,
Բացուիմ փափուկ, հեզ
Շունչըս՝ խունկ համասփիւռ
Ելլայ թող երկին,
Սըրբութեա՜ն քու զեփիւռ
Զեղո՜ւ իմ հոգին.

Կարօտովդ թրրթռայ՝
Կուրծքս ամեն առտուն
Հըսկե վախդ իմ վըրայ
Հոգիս մնայ արբուն:

Ճընճըռնի՜կ անմեղուկ՝
Միշտ խօսիմ ճիւ ճիւ,
Ամեն տեղ ջերդ ճնճղուկ՝
Ցանեմ կեանք, հրճիւ :

Աստղն ըլլամ ցընծութեան
Վառի՜մ երփնունակ,
Սե՜ր երգեմ լաւիտեան*
Սե՜ր երկնադաշնակ -

Հայրիկեն միշտ վախնամ՝
Մայրիկին հըլու,
Դասատուի՜ս հոգեխնամ՝
Պըսա՛կն ըլլալու :

Աղօթեմ անձանձիր՝
Ոտքերո՜ւդ ներքեւ,
Գութդ հայցեմ երկնաձիր՝
Գո՛ւթ՝ երկնապարգեւ:

Կը պաշտեմ սուրբ անունդ
Յիսո՜ւս, Փրկի չ իմ,
Երգելով սըրտաթունդ՝
Քեզի՛ կը կառչիմ.

Մ. ԹՈՒՐԵԱՆ

Ք. Է:

Սիրուն մանկիկ, նընջե՛ խաղաղ խոր
քունով,

Քանի որ դեռ ճըգնաժամերը կեանքին
Իրենց խամրող տըխրազդեցիկ սեւ

գոյնով,
Չեն մըթագներ քու ծիծաղկոտ դեմքդ

անգին.

Թող հեշտալից վառ երազներ քեզ օրեն,
Ու հրեշտակներ թեւերնուն մեջքեզ առած
Աստուածային նըւագներով թող պարեն,
Որ անուօ քունդ երբեք չըլլայ խրռոված,

Երբ աշխարհեն զզուած ըզքեզ կը դիտեմ,
Համբուրելով քու թարմ այտեր կարմիր

վարդ,
Կը սփոփուիմ ես-արդեօք ինչո՞ւ,

չը գիտեմ,
Սակայն կը զգամ թե տըխուր չեմ, այլ

զըւարբ:

Ժըպիտներուդ արձակած ջերմ ցոլքերեն,
Վիշտերս ամբողջ կ՛ոչընչանան,կը հալին
Թոթով բառերդ իմ սըրտիս ժանգ կը

քերեն,
Եւ իմ աչքերը քու հուրքով կը փայլին:

Or մը քեզմե խոյս պիտի տայ հանգիստ
նինջ,

Եւ երազներ մըղձաւանջի ցան ու ցիր
Պիտ ամպոտեն ճակատդ ամբիծ, յը--

տակ, ջինջ,
Անմեղ մանկիկ, սիրուն մանկիկ քընացիր:

Երզնկա Ն. Կ. S. Ս.

ԼԵԶՈՒԱԲԱՆԱԿԱՆ

ՃԱՆԻԿԻ ՎԻՃԱԿԻՆ ՄԷՋ ԳՏՆՈՒՈՂ
ՀԱՄՇԷՆՑԻՆԵՐՈՒ ԳԱՒԱՌԱԲԱՐԲԱՌԸ

(Շար. Բիւրակնի թիւ Չեն)
Մուրկ Լազտի գլուխ՝ որ չհասած մաշ-

կերը կը պատոէ, կը վիժէ, աւրուած
եւ սեփ սեւ եղած,

ՄուՖա Կարմիր սունկ (մանթար):

Մսուրք Մսուր (թրք, եեմլիք) -
Մտւորիլ Հոգալ, հոգ ընել (թրք. գայ-

դու եթմեք):
Մsof Մտքին մէջ լաւ պահող արար

(հաՖըզ). խելացի. <մտօք մաշտ է>>,
Մրմրուք Հնձանէ նոր ելած խաղողի

բես, որ կամաց կամաց եռալու վրայ է
տակառին մէջ եւ հետզհետէ գինի կ՝ըլ-
լայ է

Մօլա Գաղջ ջուր (թրք, ըլրգ սու):
Մօճու Թուխս: Գիւղացի կիներ Զատ-

կի մեռելոցին, խաչդուռը, << երիցկնտու
ցը սեղնէն > (= երէցկիններու սեղա.
ղանէն) << խալվուտ հաց առնին կու -
և տուները տանելով՝ հաւերուն առջեւ
կը թափեն. որպէս զի հաւեր այդ փըշ-
րանքները ուտելով մօճու նստին և պու.
պուլ (=վառեակ) հանեն:

Մօմեր Հօրեղբօր կին :
Մօնած Մանած (թրք. իփլիք) -
Մօն գալ (-ման գալ)].պատիլ. թաւ

փառիլ (թրք. կեզմեք, вօլաշմադ). - էս
տըղար սարը մօն եկի այսչափ ման
եկայ սարերու վրայ՝ 2. Կարեւորու-
թիւն տալ է ուչագրութիւն ընել. ոմկ.
այն տեղերը ըլլալ, հոս ըլլալ (թրք. օ-
rատա օլմագ) << մեր տէրն էդ բօնին մօն
չի գալ > - մեր Տէր հայրը այդ բանին
կարեւորութիւն չիտար, այն տեղերը չէ՛:

Ման գալ ասացուածին ճչգրիտ գործա.
ծութիւնը հիանալի է Համչէնցոց բեր-
նին մէջ:

Մօնի (-մանի) կաղնի, թեղօչ (թրք՝
մեշե) chene i

Մօնչ Մանչ (թրք, օղլան):
Յետ յետոյ, ետքը (թրք, սօնրա)
Յոյս Փափաք (թրք. արզու) - չատ

յոյս ունէի մօտդ եկուչի > շատ փա_
փագ ունէի քովդ գալու:

Յոշտել (-յորդել) քչել, տանիլ, թաւ
փել:

Նախատել Սպաննել, մեռցընել:
Նեհրել կամ Նեհրել սկսիլ. << Հայ

սուրբ, ծառայ եմ կարգիդ - էս մաչդը
գողութեան նեհրած ունի,

Նեոր, նեսյ (=նոր). նոր (թրք - բազե,
եէնի) նեոյ փռնչևոր ալիւր. լազա դեռ

կատարելապէս չհասունցած, դակլազտ
վիճակի մէջ, կը ժողվեն՝ փուռը կը չոր-
ցընեն (ուսկից՝ փռնչոր) եւ յետոյ կա-
ղան. այս է փռնչոր ալիւրը, որ չատ
համեղ հաց էլկ՝ունենայ >

Նեոյ տարի Նոր տարի՝
Ներքեւ Վարը (թըք, աշաղը) բարձրի

համեմատութեամբ So՛, ներքեւ կամ
ներքեւէն իչթող չիկա՞յ թէ ու
վարէն գնացող չկա՞յր

Նմանակ Նման, պէտ
Նորգել Նորոգել եենիլեմեք, թա-

զելեմեք) - I

Նour Քիչ:
Շալակ Մարդու կռնակով տանելու

չափ բեռ. (թրք, եիւք, սըրթ). - Մէկ
չալակ գարի ունի>> (պիր եիւք, պիր սըրթ
արբասը վար), Այնթապցիք շելեկ ձեւը
պահեր են այն ալ միայն պօյանընև-
րու ներկարար) գործածութևան մէջ,
շելեկ ըսելով կը հասկընան ներկուելիք
նիւթերու (կտաւ, մանած, հանդերձեւ
ղէն) բեռ մը, որ կռնակով կը տարուի,

Շալկել Շալակը (=կռնակը) առնել
(թրք՝սըրթլամադ),

Շահ Օգուտ. a Շահ ըրաւ եոչ. в

օգուտ չըրաւ:
Շալղօմ (թըք, շալղամ. չողգամ:
Շատինակ Փայտէ փոքրիկ թաս մը

խուփով. գուշն, գուշ, յատկապէս իւղ
դնելու համար չինուած: ըսուի նաև
գուօկուրիկ.

Շարմաղ (=աձար-մաղ և սար մաղ
չարմաղ) ամենէն մանր եւ խիտ աչքեւ
րով մաղ ցորենի ալիւրի համար:

Շերեփ թրք, չեօմչե:
Շըխել, շխել (-իչխել), տիրել, տևել,

(թըք, հիւքմ երմեք, սիւրմեք). <<խըթ-
յուղը ի՞նչ տրղար չխեց > -սովը ո՞ր-
չափ տեւեց,

Շինաֆօրուշ (=Շնորհաւորուչ) չնոր-
հաւորութիւն, < նէոյ տարին չինաֆօ -
բուչի եչթօնք պիտի: ու -- Նոր տարին
չնորհաւորելու պիտի երթանք՝

Շիտկութիւն, (թրք. տօղրուլուգ),
Շոգ Տաք. . հավօն չող է >>
Շող Տաքցած, և երկաթը Հող է >,

Շփել Ծեծել. << էս մաչդը պէտքը չը-
փեցին եոչ ու Այս մարդը լաւ չծեւ
ձեցին է Զարնել - Սաաթը օխտը շը-
փեց - Ժամացոյցը եօթը զարկաւ...

Շրջել Պառկեցընել, (թրք. տեվիրմեք,
երգմագ) . <<Քօմին մաչտը չրջէ կու в
քամին մարդը կը պառկեցընէս

Շփոթիլ Բարկանալ, տակն ու վրայ
ըլլալ: Տե՛ս նաև սեյտրիլ,

Շօն երես Շաներես. (թրք. իթ եիւզլիւ
իր սուրաթլը):

Ոլորտիլ Սլքտալ պտտիլ, с ի՞նչ ու
զորտիս -

Ոյձ (=որձ) արու, < ոյձ էծ մը ու
նիմ - - արու այծ մ՝ունիմ

Ովեք (= ոք, ով ոք) մէկը.
չունէի մէկը չունէի (թրք, քիմսեմ
եօղ իտի).

Որոշել Զատել՝ ղատուիլ < տոնէն ու
րոչուեցաւ : ու տունէն զատուեցաւ:

Ունիմ Օժանդակ բայ, զոր յաճախ կը
գործածեն Համչէնցիք, ճիչդ ֆռանսերէն

բային պէս:
Ուռենի Բազմաճիւղ եւ բազմատերեւ,

ծառ մըկաղինի (Ֆընտըգ) բարձրութեամբ.
ծաղիկները տերեւներու թերին ծոցէն կը
բացուին Մայիսի մէջ: Շագանակագոյն
խորիս ունեցող ծառ մըն է: Տերեւները
թիղիի (=գարա աղաճ) տերեւներուն
պէս, որուն գոյնը մոխրի ճերմակին կը
զարնէ դուրսէն, իսկ ներքին կողմերը
մութ կանաչի,

Այս ճառի ճիւղերն են որ զարզար-
դարին ևկեղեցի կը տանին (ձիթենիի
ճիւղերուն տեղ): ԹՐՔ, մուրտար աղաճը
կ՝ըսեն:

Զարզարդարի օր ուռենիին ճիւղերը
կ օժտեն կամ պտուօնը կը հանեն եկե-
ղեցւոյն մէջ (=ախիչ նեյսը) եւ այդ
պտուօնէն խաչ մը կը չինեն: Այդ խաչը
խնոցի հարելու ատեն, խնոցիին մէջ կը
ձգեն < կարագը պերեքեթլի կալլի ...

(Շար.) ԲԱԲԳԷՆ ՎԱՐԴ

ՏԵՂԱԳՐԱԿԱՆ

Ի ի Ն ԵՒ է
Ճանիկի գաւառին մէջ գտնուող գլխա.

ւոր գաւառակներէն մին է Իւնևէ որ
կը տարածուի արեւելքէն մինչեւ Ֆաթ.
ձա, արեւմուտքէն՝ Թէրմէ գաւառակը,
հարաւէն՝ Նիկսար գաւառակը, իսկ հիւս
սիսէն՝ Սեւ ծով, որ Թէք քիրազ, Եազ-
լըգ Պէլէն և Իֆրազ նահիյէներով կը
կազմէ Իւնեէ դաւառակը -

Իւնեէ գաւառակը կը պարունակէ
բազմաթիւ զիւղեր, ուր կը բնակին
թուրք, հայ, յոյն, վրացի եւ տեղ տեղ
պարսիկներ՝ որոնցմէ թուրքերը կը հաշ.
ուին իբր 10,000, հայերը՝ 1000, յոյնե.
րը՝ 600, վրացիները"200 և կը զրաղին
երկրագործութեամը > անասնարուծ ու
թեամբ և պարտիզպանութեամբ >

Վերոյիշեալ զիւղերուն մէջ կան նչաւ
նաւոր Հայ գեղեր՝ Իւչփունար, Պալլըդ,
Քէլաս, Ֆէնարըս և Քէօքլիւկ, որուն
վրայ պիտի խօսինք հակիրճ կերպով

Իւնեէ գաւառակն ընդհանրապէս լեռ-
նային է, միայն ծովեղերեայ մասը հարթէ, սակայն այն լեռնոտ վայրերը՝ որոնք
Եղիպտական բուրզերու նման կը բարձ-
բացընեն իրենց յուրանաձեւ կատարնե...
քը ամպերէն վեր դիտողին պատկերա.
ցընելով բնատիպ զանազան պատկերներ
ու լեռնային անծ անօթ վայրերու մէջ
բնութեան տուած օժիտներ՝ որոնք սուրբ
զգացումներ կը ներչնչեն , այնքան
ցուրտ, ա՜յնքան սառ կըլլայ, որ նոյն
իսկ յունիսին իրենց կողերուն վրայ ձիւս
նի ահազին կոյտեր կը տեսնուին է

Հակառակ կլիմային անյարմարու-
թեան, երկիրը խիստ բարերեր է, կը մը...
չակուին եգիպտացորեն, կանեփ, կա.
նեփհունտ վուշ, վարսակ, գարի եւ
շատ տեսակ պտղատու ծառեր, որոնք
արտածելի նիւթեր են, իսկ ծովեզերեայ
մասին մէջ կը մշակուի որիզ՝ որու բը-
բինձը նչանաւոր ամէն տեղ ծանօթ է,

Այդ դաւառակին լեռնոտ վայրերուն

մէջ կը բարձրանան հսկայ ծառեր ինչ-
պէս արժի գաւո, բրրո,) չագանակե...
նի՝ նչանաւոր իր անփտութեամբը, մու
նի (դաւռ.բրբռ, ) իր ճկունութեան հան-

գամանգով հսկայ մայրիներ և կաղնի-
ներ որ ոնցմէ մի քանին կը գործածուին
չինութեան >

Լեռնային այդ անծանօթ վայրերու
մէջ կը թափառին արջ, գայլ - կզաքիս,
աղուէս եւ ուրիշ չատ տեսակ կենդանի.
ներ՝ միքանիներու մորթը յարզի է,

Դժրաղդաբար հոն գտնուած հանքև-
չեն շահագործուած և

Բուն քաղաքը - գալով բուն քաղ-
քին՝ Սեւ ծովին գեղեցիկ ափերուն վը-
րայ խիստ գեղեցիկ դիրքով Եասօն
Պուրնու կոչուած հրուանդանին դիմաց՝
կը գրկէ փոքր ծանծաղ խորչ մը՝ որ
Իւնեէի նաւամատոյցն է:

Իւնեէի վաճառականութիւնը եւ
ռեւտրական հրապարակը վերջերս տեն_
դոտ գործունէութիւն մը ունի նոր բաց-
ուած խճուղիին պատճառաւ՝ որ Իւնեէ.
էն մինչեւ Նիկսար կ՝երկննայ է

Իւնեէի այդ գեղեցիկ վայրը որուն
ոտքերը կը համբուրեն Սև Ծովու կա-
տաղի կոհակներ ունի չատ հնութիւն.
ներ, ինչպէս հոյակապ պալատի մը մը-
նացորդները՝ հելլենական ճարտարապես
տութեան աճիւններով, որ ապացոյց մ է

Իւնեէի հնութեան, ինչպէս նաեւ հին
բերդ մը՝ որ 1/I ժամ հեռի է քաղաքէն՝
նչանաւոր իր նկուղներով և ջրամբար-
ներով - (Դիտ, խմբ. ուրիչ հնութիւն
չկա՞յ

Իւնե էի բնակիչներուն թիւը կը հաչ,
ուի իրր 8000, որոնցմէ 6000ը թուրք,
1800ը յոյն և 200ը հայ Իւնևէի հայե,
րուն վրայ պատմական տեսութիւններ
կը պակսին միայն այսչափը գիտենքթէ հայ տարրը Տրապիզոնէն , Սամսո-
ևէն եւ ուրիչ տեղերէ գաղթողներ են,
որոնք առեւտրական գործերով գալով
կազմած են հայ գաղութը: Ասոնց մէջ
նչանաւոր ընտանիքներն են . Էօքսիւզ-
նան եւ Մութաֆևան ընտանիքները:
Հոս գրեթէ ամենքն ալ աղաւաղեալ

դու մը ունին: (Դ. խմը. նմոյչ մը ղըր-
կեցէք))

Կրթական. Կրթականը բաւական
արթնցած է վերջերս. ունին երկսեռ Ս.
Մեսրովպեան վարժարան մը ուր կը
պաչտօնավարեն Եղիչէ էֆէնտի Վար-
դանևան եւ Արամ էֆէնտի Հոլասարևան,
իսկ աղջկանց*Օր-Փառանձեմ Երեցեան և
օգնական մը, Դպրոց կը յաճախեն 60ի
չափ աչակերտ եւ, 40-50ի չափ աչա.
կերտուհիներ դժբաղդարար, հակառակ
ուսուցչական մարսնոյն տուած խնամոց,
աչակերտներուն դաստիարակութիւնը
չատ ետ Ցնացած է, բայց միւս կողմտնէ

դրուատելի է հայ երիտասարդութևան
ձեռնարկը - որ դարման բարոյակաւ
նութեան յետին կայծը բռնկցնելու , այն
է կիրակնօրեայ վարժարանին բացումը
ուր կը գումարուին հայ դպրոցականներ
և բարոյալից ընտիր բանախօսութիւն.
ներով օգտակար ու չինիչ ժամանց մը
կ՝ունենան:

Կրօնական.- Կրօնականին մէջ
տին աստիճան թոյլ է աստեղի ժողով-
ուրդը՝ Ս. Մինաս անուամբ Եկեղեցի
մը ունին, բայց կանոնաւոր երաժչտու-
թիւն և րանիբուն տէրտէր կը պակսին,

Իւնևէի հայ գիւղերուն մէջէն արմա.
նի է յիչել Քէօքլիւկ գիւղը, ուր կը
գտնուի 150ի չափ հայ ժողովուրդ ,
մենքն ալ երկրագործ եւ շատ աչխա-
տասէր. իրենց մէջ պահած են նահապե...
տական բոլոր աւանդութիւնները
առէք աւանդութիւնները, Ծ. Խ...

Քէօգլխոքքիները չատ եկեղեց են.
իրենց չահերէն աւելի կը պաչտպանեն
ևկեղեցիին չահերը, Ունին Ս. Կարապետ
ևկեղեցի մը՝ ճոխ ու պայծառ որուն վը-
բայ կը զուրդուրայ մողովուրդը: Ունին
երկու քահանայ, Տէր Միքայէլ լուսա.
միա եւ լաւ քարողիչ, Տէր Արիստակէս
հրաժիչտ: Գալով դպրոցին, ունին ղըպ-
քոց մը Ս. Թարզմանչաց անունով, հոն
կը յաճախեն 50 ի չափ աչակերտներ,
որք կը դաստիարակու ին Ղաղարոս էֆ.
Թովմասեանէ (շրջանաւարտ Սերաստիոյ
որբանոցէն) եւ օղնականէ մը:է. Գ. Թ.

ԿՐՕՆԱԿԱՆ

ԵՐԿՈՒ ՀԱՐՑՈՒՄ

Հետեւհալ երկու հարցումները մեղի
ուղղուած են, <<Բիւրակն>ի միջոցաւ
ձևոնհասներու պատասխանը կարդալու
խնդրանքով.
1. Կարելի՝ է որ եկեղեցիներու մէջ

խօսուած քարոզները ձայնագրուին >
Կրօնական տեսակէտով, որ եւ է արգելք
կա՞յ քարող մը ձայնադրելու կամ սղա
գրելու, որպէս զի հեռակայ անձերու ալ
նոյն քարողը լսելու կամ ճչդութեամբ
կարդալու միջոց ընծ այուի,

2. Կարելի է պսակի արարողութիւնը,
բոլոր ընթերցուածները աչխարհաբար
կատարել, անոնց իմաստը հասկցընելով
ժողովրդին.

Այս երկու հարցումներուն պատաս,
խանները եթէ մեզի հաղորդու ին, պիտի
հրատարակենք <<Բիւրակն>ի մէջ, եւ
ձեռնհասներէն կը խնդրենք որ ազատօ.
րէն յայտնեն իրենց կարծիքը թեր ու
դէմ. կրնան ծածկանունով ստորագրել,
եթէ պէտք տեսնեն Երկու կէտերն ալ
չահեկանութիւն ունին ժողովրդին հա.
մար, Եւ եկեղեցիի մէջ նուագարանով
ժամերդութիւն կատարելու խնդիրին
չափ կը հետաքրքրեն մօտաւոր թէ հեւ
ռաւոր ժամասէրները:

ԱԶԳԱՅԻՆ
Երզնկայեն մեզի կը գրեն.... Միաց=

նալ երևք թաղերու մատակարարութևան
գործը այնքան գոհացուցիչ վիճակ մը
չունի. այս անյաջողութեան նպաստեց

Ստեփանեանի զանցառու չէզոքու.
թիւնը: Եթէ բարեկամներու թախան.
ձանքներն աղղէին իր վրայ և ուզէր իր
աջակցութիւնն ընծայել, այս աննպաստ
արդիւնքը չէր առաջ գար, և Առաջնոր-
դարանը Գաւ առական Վարջ. պատիւն ու
ազդեցութիւնը կը պահէր

(Ծ. Խ.-Եթէ մէկ կողմէ ուրախալի
է որ միակ անհատ մը կրնայ եղեր այն.
չափ ազդեցիկ ըլլալ որ վարչութևան մը

յաջողութիւնն անոր աջակցութենէն
կախում ունենայ, միւս կողմէ ղարմա.
նալի է՝ այսպիսի անձի մը անտարրեր
վարուիլը՝ Կարելի՝ բան է Քէն ընել եւ
թեմական. կրթական գործի մը զլանալ
իր ծառայութիւնը... . Տէր Ստեփանեան
էֆէնտի չ՝արդարանար՝ ի՛նչ նկատում-
ներ ու պատրուակներ ալ ունենայ է

Միւս կողմէ անհասկնալի է թէ ի՞նչ-
պէս ժողով կամ ժողովականներ կա-
խում կ՝ունենան միակ անձէ մը՝ ըլլայ
նոյն իսկ Տէր Ստեփանհան էֆէնտին,
որ -ի գիտենք թէ, փափաքող չէ իր ազ-
դեցութիւնը այնչափ անր կչռել տալ
Առաջնորդարանի ժողովներուն գործ ու-
նէութիւնը ջլատելու չափ, եւ եթէ այդ
արդիւնքը կրնայ իր ջանքերուն չնորհիւ
նպաստաւոր ուղղութիւն առնել՝ ու
ինք ալ զայդ կը զգայ, աւելի եւս մե.
ղաղրելի է իր մեկուսացումը թաղային
մատակարարական գործէն որ այնքան
օգտակար ըլլալ կը խոստանար Երզնկայի
դպրոցներուն ու եկեղեցիներուն համար

Կիլիկիոյ Կաթուղիկոսին ընտրութեան
վերարերեալ թէզքէրէն Դատական նա.
խարարութեան կողմէ Ս. Պատրիարքին
հաղորդուած ըլլալով ըստ կայս. բա.
բեհաճ Իրատէի, ընտրական գործողու-
թիւնները պիտի կատարուին կայս, կա.
ռավարութեան որոչման համեմատ, եւ,

մօտոյ Ատանա կը մեկնի Պէհա պէյ,
կառավարական պատու իրակը >

Երէկ Խառն Ժողովը դումարուեցաւ
Ղալաթիոյ մէջ, յատկապէս կաթուղի-
կոսի ընորութևան վերաբերևալ խնդիր-
ներու համար -

Կ ըսուի թէ ընտրութիւնները պիտի
կատարուին Տեառնընդառաջի տօնէն
առաջ,

-Ուրախ ենք իմանալով որ Տորթ.
Թորդոմնան էֆ. վերստանձնած է Ու
սումեական Խորհրդի Ատենապետի պաշ,
տօնը,

Կըսուի թէ Գարակէօղեան կտակի
գործադրութեան պիտի ձևռնարկուի
վե՛րջապէս, եւ Յանձնաժողովը մտաղիր

Բերայի մէջ կամ ուրիչ տեղ մը հիմ.

նել Որրանոցը:
_Թուրք լրագիրները կը ծանուցանեն

թէ Հայերէ Ծաղիկ լրագիրը անպայման
կերպով դադարման դատապարտուած է:

Շնորհակալութեամբ ստացանք, Բրո.
ֆէսոր Ա. Մէյնէի շնորհիւ, Բարիզի
Լեզուագիտական Ընկ հան (Societe de
Linguistique)6իչատակարանն քաղ-
ուածաբար արտատ գուած տետրակ մը

propos de Ia Loi de Verner et des
effets du ton indo-europeen), գործ

Robert Gauthioth Էջ Յի ծանօթու.
թեան մէջ գիտնականօրէն բացատրուած
է Հաճընի գաւառաբարբառին և Շ
տառերուն լծորդութիւնը Սանսկրիդ
կամ տառերուն հետ է

Լոյս տեսաւ Բազմավեպի Փետրուար
ամսաթերթը՝ չահեկան պարունակու-
թեամը : Շարականաց խազերուն վրայ
բանասիրական յօդուածը արժանի է ըն-
թերցման ամէն ձայնադրութեան սիրաւ
հարներու և եկեղեցական թէ աչխար.
հական բանասէրի > Հ. Ս. Սարևան կը
չարունակէ և կ՝աւարտէ <<... Պոօքէլման
եւ Գիրք Վաստակոցի Հայ թարգմաւ
նութիւնն > յօդուածը՝ Հ. Ս. Երևմեանի
Հանք եւ իրենց Ստուղարանութիւնն
գիտական բառարանը կը հասնի աս թի-
Լին մէջ ծարիր բառին - Հ. Սուքիաս
Էփրիկնան կը նկարաղըէ բնաչխարհիկ
գիւղ մը ուր կառուցուած է Ս. Մարի-
անէ Տաճարը

Այս թիւով Հ. Սարևան կը սկսի
ուսումնասիրութիւն մը .Ս. Գրիգոր
Լուսաւորչէն առաջ՝ Հայոց քրիստոնէ.
ական հաւատոյ վիճակին վրայո եւ կը
խոստանայ քննել «թէ արդեռք յետ Ս.
Ս. Թաղէի Բարթողիմևայ առաքելաւ
կան քարողութեանց, Հայերուն մէջ
տեւե՞ց աւետարանական լուսոյ չառաւ
յիղը մինչևւ ի Ս. Լուսաւորիչ մեր եկէ-
դեցական անընդհատ նուիրապետութեամբ
Այս նիւթը ըստ ինքնան շատ կարևւորէ եւ կ՝ենթադրենք թէ Եղիշէ Եպիսկ.

Դուրեան պիտի ուզէ ի հարկին այս նա,
խասիրական ճիւղին առթիւ հրապարակ
ելլել... ի հարկին > Բայց կը ցաւինք որ
Հ. Ս. Սուրեան այժմէն կը հրաժարի
այս չահեկան նիւթին վերաբերող ա -
ռաջին կէտին <<Հայ եկեղեցւոյ բացար-
ձակ անկախութեան» վրայ ալ խօսե.
լուց Այս զգուչաւորութիւնը արդեօք
«Բաղմավէպի ուսումեական էջեր,ը խը-
նայելէն զատ նկատումնե՞ր ալ ունի:

Արդի գրականութիւն խորագրին տակ
Հ. Արսէն Ղաղիկեան կը ձեռնարկէ օրի.
նակներով ցոյց տալ թէ Հ. Ա. Կ. Բազ.
րատունիի Իլիականին թարդմանութիւնը
<<քան զրնագիրն անգամ կը դերազանցէ
իր ճարտար պէսպիսութեամը», կը չա.
րունակէ Գեղեցկազիտութեան վրայ իր
յօդուածը եւ Մխիբարի կենսագրութիւնը
տաղաչափուած ,

Գրախօսական ակնարկներ, Հանդէս
Հանգիսից Մագնիսական քուն և Տան_
թէի վեցերրորդ երգը տաղաչափուած՝
կը դրաւեն Բազմավեպի այս պրակին
Ֆնացնալ էջերը,

Այս պրակին մէջ կը գտնենք (էջ 86),
գեղեցիկ դիպումով մը, պատչաճ պա-
տասխանը զոր մենք չուզեցինք տալ պ.
Յովհ. Գազանճեանի մէկ գրութեան որ
կը խօսի Գաւառ. Գրականութեան արդի
վիճակին վրայ՝ Նո՞ր բարի լոյս, Պ.
Գազանճեան այսպէ՞ս վրէժ կը լուծէք:

Ամս. Հանդեսի Յունվար ամսաթիւը
կը պարունակէ 1. Գամիրք, 2. Աղարի.
դոս իւր յորդորականք առ Յուստի_
նիանոս, 3. Ժողովածոյք առակաց Վար-
դանայ . 4 Աչխարհագրական, 5. Ազդա...
գրութիւն Տէմիրճիպաչեանց (պատկ ),6.
Արևագրութիւն (Heliographie). Նոր
հրատարակութիւնք, 8. Աղդ. թերթերէ
ծաղկեփունջ, 9. Քաղ. տեսութիւն:

_Պարսկական կառավարութիւնը չոր-
րորդ կարզի Շիր ու Խուրշիտ պատուա,
նշանը չնորհած է Ղալաթիոյ մաքսա.
տան զրաքննիչ Գրիգոր էֆ. Ոսկեանին :

ՆՈՐՈՒԹԻՒՆ ՄԸ

Ապահովագրութիւնը ժողովրդին հաւ
մար օգտակար միջոց մէ իր ունեցածը
վտանգներու արկածներու դէմ պաչտ.
պանելու:

Արդ՝ ի՞նչ կայ մարդուս համար աւեւ
լի թանկագին քան իր անձը, զոր կըր-
նայ երաչխաւորութեան տակ առնել՝
որքան իր՝ նոյնքան ալ ընտանիքին, ժա-
ռանգորդներուն օգտին համար - Բայց
ինչ որ նորութիւն մ է և ժողովուրդը
չահագրգռելու տեսակէտէն՝ այդ ալ Ալ-
լեանձա ընկերութեան 5ոյց տուած և-
րաչխաւորութիւնն է հեծ անիւի, ձիու,
կառքի, թրամվէյի, երկաթուղիի, չու
գենաւի, առագաստանաւի և նոյն իսկ
միջատներու խայթուած քին դէմ...
Անհաւատալի պիտի թուի, բայց այս
այսպէս է, և մենք առիթ պիտի ունեւ
նանք խօսելու այս նիւթին վրայ որով
կը զբաղի նոյն ընկերութեան ընդհ.
Գործակատար Գ. Ֆէրատի, Հաճօրու-
lo խան -

ԿԱՐԵՒՈՐ ԶԵԿՈՅՑ

Աբիկևան Աղն - Միհրան էֆ. կը
խնդրէ մեզմէ ծանուցանել թէ իւր
հրատարակած դասագրքերէն այլ
եւս չի յանձներ Պալենց գրատան,
որով դաւառներէ յանձնարարու-
թիւնք, իւր գրեանց մասին, պէտք
են ուղղուիլ ուրիշ դրավաճառնե-
րու՝

Այս անօրինութեան պատճառ-
ները առաջիկային պիտի պլարզուին >

1 _10
ՆԱՄԱԿԱՏՈՒՓ

Շատեր մեզի կը հարցընեն թէ Բիւ-
րակնի կամ ուրիշ թերթերու մէջ ծած.
կանուն ստորագրութիւնով յօդուածնե.
րու տէրերը որո՞նք են :

Պատասխան. -- Անոնք որ ծածկանուն
կը ստորագրեն, ըսել է, չեն ու զեր (հա.
մեստութեամբ կամ ուրիշ նկատումով)

ԲԻ ԻՐԱԿ Ն

իրենց անունը յայտնել. հետեւարար
անխորհրդապահութիւն կ՝ըլլար այդ աւ
նունները երեւան բերել, մանաւանդ որ
չատերը մեզի ալ անծանօթ են

Իզմիտ, в. Ե._Վճարեցէք մեր զոր-
ծակալին:

Հիւսեյնիկ, Կ. в.-Չէ թէ մեր Գոր-
ծակալին այլ նոյն իսկ մեզի հետ ալ
կրնաք վէճ, անհամաձայնութիւն ունեւ
նալ որ եւ է կէտի վրայ, բայց ատով
իրաւունք կ՝ունենա՞ք բաժանորդագին
չվճարելու : Ի՜նչ տրամաբանութիւն:
Ղրկեցէ, ձեր պարտքը, 96'l
կաս թիւերը յանձնեցինք է Ղրկեցէ,
նաեւ նիւթերը >

Իզմիր, Գործակալ. - Կը կարգաղրուի
ըստ ձեր զրութեան :

Ամասիա, Ա. Ճ.- Երկու բաժանոր-
դագները հոս վճարուելու համար պէտք
է որ այդ տեղէն զրել տաք: Դրամը
ղրկեցէք փոսթով

Բաղեշ, Խ. Վ. -Պայպլ Հաուզին յանձ-
նեցինք կրկին անգամ վճարուած տարև.
գինը՝

Տիարպեքիր, է. Ս.-Ստացանք:
Գարաբաօ, Պ. Բ.-Ղրկեցէք:
Թալաս Կ. Ք.- Ղրկեցինք թիւ և1ի

Հանելուկին Մրցանակը , ձեր ուղած 4
զրքերը :

Աղեքսանդրիա, в. Պ... Գանձեցինք
ձեր զրկածը՝

Մարաշ, Թ. Շ._ Հեռագրով ուղած.
նիդ ղրկուեցաւ:

Այնթապ, Գ. Թ... Ձեր նամակին
պատասխանը կը ստանաք Տեար Դ. Պ.
էն, որուն ղրկած ենք ձեր խոսս ումեն.

չեչտող գրութհանց պատճէնը՝
Սամսոն, Կ. Ս.-- Մեր գործակալն էՄ. էֆ. Դաւթեան >
Սղերդ, Պ. Շ. Այսօր ղանձոցինք

GO ղրչ

ԲԻՒՐԱԿՆ 1898 շրջանի 1-52
թիւերը կը կազմեն դեղեցիկ հատոր մը
որ կը վաճառուի լիրայի:

Նոյնպէս Եւ 1899ի շրջանը - Դիմել Ս.
Դաւթեանին, թիւ 17 Գազասքէր խան
Պահճէդափու:

Մինչեւ այսօր կարելի
չեղաւ ասլացուցանել թէ
Եավրուհան- Իսագուլեան
համրաւաւոր Վաճառատան
թէյերուն չափ համեղ ու
կազդուրիչ թէյ կրնայ զտ-

E DE նուիլ, Այս յաջողութիւնը
ձեռք բերելու համար, յիչեալ վաճառաւ
տունը գտած՝ է թէյի տեսակները բաւ
ղադրելու այնպիսի միջոց մը որ կը գու
հացընէ ամէն ճաչակներ ու քսակներ :

Հասցէ՝ Պահճէ-Գափու, Ճէլալ-պէյ
խանի դրան կից, Եավրուհան _Իսագուլ-
եան մեծ Վաճառատուն Թէյի:

Բացուած է բաժանորդագրութիւն

ԲԻ ՐԱ Կ Ն Ի

1 9
ԹՈՒԱԿԱՆԻՆ ՀԱՄԱՐ

Տարեգին 50 ղրուշ
Վեցամսեայ 30
Արտասահման 15 Քրանք
Ռուսաստան 6 շուպլ

ԲՈՎԱՆ ԴԱԿՈՒ Թ Ն

Ազդագրական
Սարգիս Մ.
Բանասիրական

Պուտա>>յականութիւն [վերջ] Ք.
Գրական

Պշտիկ մանուկին մրմունջը Մ. Թ.
Նջե Ս.

Լեզուաբանական
Համշենցաց գաւառարաբըառը Բաբզ, Վ.

Տեղաղրական
իւնիէ Դ. Թ.

Կռօնական
Երկու հարցում
Նամակատուփ,

Արաօնատէր.- Է. ...................... ԻՒԹԻՒՃԵԱՆ

ՏՊԱԳՐ. ՆՇԱՆ Կ. ՊԷՐՊԷՐՆԱՆ

